
Мешхур багшы Гурт Якуп хакда илкинЖи 
китапча авторын хасабына нешир эдилди.

Гурт Якуп уйтгешнк мекдеп гоянлары ц бири. Ол 
бейик Магтымгулынын чыкан-чыкмадык, эхли шыгыр- 
ларыны я тдан  билен еке-тэк багшыды. Онун айдан 
айды м лары  халкы н рухуны тэзелейэр, дессанлары 
пайхас  берйэр. Гурт Я кубы ц  овазы-гечмишид овазы. 
Дицледигинче бу д у р м у ш а  тешнелигин артяр ,  адам- 
лар а  мэхрин мевж.ейэр.

Я зы ж ы  О раз  Ягмыр, ынха, шейле багш ыныц хес- 
ретли, гады рсы з гечен емри х а к д а  Сизи сехбете чагыр- 
яр.

|6) «Алтын гушак» неширяты,  1991

^урт Якубы ене райкомын хайбатлы жайы- 
на чагырдылар.  Узын бойлы, агыр йузли, 
агзы уллакан,  яшажык бюрократ кабинете 
гирен багша зордан салам берди.

— Яшулы, сен бизиц айданымызы этжек 
дэл-ов.

— Инижигим! Сен бир маца якын бол 
ахыры. Туркмен диенин айдым-сазсыз онжак 
миллет дэл. «Пылан дессаны айдып бер» 
дийселер нздейин?!

— Билемок дий.
— Билйэн задымы нздип билемок диейин?!
— Сен билен яцкалашып отурмага вагтым 

ёк. Инди дини айдымлар айтдыгын — гезуни 
гвзенегин анырсында ачдырын.

Гурт Якуп эгнине душен чал гонагы как- 
магы билмейэн огланын галетугыны тиз-тиз 
дузедишдирип, сесине хемле беришини сын- 
лап, онун аркасында кимлерин дураныны ят- 
лады. Ятлады-да гамгын йылгырды.

— Инижигим! Гахар этмэвери. Гвзенегин 
анырсына гечиренинизде дутарлы гечирйэниз- 
ми?!

Гурт Якубы танаянларын эхлиси онун гай- 
мак ялы мылайым, юмшак адамлыгыны тек- 
рарлаярлар.  Ол илин гевни дийип ёртар йе- 
рер экен. Бирем хич киме байлыгы, пукара- 
лыгы учин артыкмач сарпа гойжак болуп 
азара галмандыр. Онун янында эхли киши 
бир денликде, худанын бендеси хекмунде. 
Обаларын биринде дине айлыгына яшап 
йерен бири тоюна Гурт Якубы чагырыпдыр. 
Багшы разылык берипдир. Шол обадан ене 
бири шол гун той эдермен болупдыр, йене

ол харам байлыгы ховлусына сыгмаянлардан 
экени. Олам Гурт Якубы чагырмакчы боляр, 
эмма багшы он, шол обада бирине свз бе- 
ренини ятлаяр.  Онсоц янкы адам байлыгыны 
мазамлап башлапдыр вели, багшы онуц се- 
зуни белуп: «Иним, Исгендериц соикы cap- 
гыдыны эшитмэнсиц-ов» дийипдир. Ынха, шо 
роваят: Дунйэниц ярысыны алан Исгендер 
соцкы деминде ятырка,  шейле саргыт эдипдир: 
«Мен елемде голларымы табытдан саллап, 
ачып гоюн,. О дунйэ хич зат экидип болмая- 
ныны, гой, халайык герсун» дийипдир.

Онсоц той гуни Гурт Якуп илкинжи чагы- 
раныцка ир гезинден гелип, айдым айдып баш­
лапдыр вели, пукара тоям болса, обаныц 
аглаба илаты шу тоя гелипдир. Гершупиз ялы, 
туркмен багшысы хекмирован пулдан элмы- 
дама белентде дурупдыр.

Гурт Якуп туркмен багшыларыньщ 
асырма-асыр миземэн гелйзн канунларыны, 
дэплерини ерэн чундан билйэрди хем-де гаты 
пугта бержай эдйэрди.

Нененси айдымлар ввренмели, не хенде, 
хачан, ниреде, нэче вагт айтмалы? ©йуне 
мыхман болуп, ил ичинде гезип йерсен гор- 
йэн-эшидйэн задьщ кэн. Оларыц хайсысыны 
иле айдып, хайсысыны емрылла унутмалы? 
Багшыньщ барян гапысы кэн, эмма шонда- 
-да хайсы гапыны ачяныны билмели. Багшы 
билен гатнашасы гелйэн, дост йурегинден тор 
бержеклер кэн — кими голайыца гойберме- 
ли? Ахырда, ез сунгатыцы киме евретмели? 
Иц эсасысы хем сен чэксиз хеззет-хорматы 
гетермеги башарярмыц? Себэби туркмен

халкы шаха,  шахыра хем хормат гоймагы ба- 
шаряр вели, онун багша хормат гойшуны 
езун туркмен болаймасан, долы дуймак мум- 
кин дэл. «Туркмен бала-чЭгасына ийдирме- 
дик задыны багшысына ийдиреси гелйэр* 
дийип, Гурт Якуп велилик билен айдыпды. Он- 
сон багшынын аркасына нэчерэк хормат йук- 
ленйэнини тез енуне гетириберин. «Меслиги 
тара гоюн, тара гойнунам гаррысы гетерер- 
миш» дийип халк йенелиге айданок. Шу со- 
валларын ве шуна кыбапдаш йуз муц сова- 
лын догры жогабыны тапян, оны дуре бер- 
жай эден багшы узага гидйэр. Бейик Баба- 
гаммар билен Ашык Айдын пир дине шейле 
багшылара ылхам пияласыны узадяр. Гурт 
Якуп багшыларын язылмадык канунлары- 
на, дэплерине илкинжи эдимден тэ сонкы 
деме ченли вепалы болды.

Багшынын ин улы байлыгы — сеси дий- 
йэрлер. Тебигат Гурт багша жуда эгирт бай- 
лык эчилипдир. Бейле сесли багшы ондан 
ен болдумыка? Онун сесинде жемленен дуй- 
гулары хем-де сесинин дередйэн дуйгулары- 
ны ахырына ченли ачып билжек киши бар- 
мыка? Онун сеси Алла дийип, Адам дийип 
оба-оба айланан гадымы галандар-абдалла-  
ры, гиже ятман налыш окан пэк гевун дер- 
вушлери ятлатмаярмы?! Онун сеси сенин 
гевнуне ин якын мелхемчинин сеси дэлми- 
дир?! ШейЛе сесин болар-да сен нененси ай- 
дым айдарын ейдйэн?!

— Сенем иллер ялы «Тарла тракторымы», 
«0с,  мекгежевеними» айт. Шонда сенем дынч

борсун, бизинем гулагымыз дынар — Яша- 
ж ы к  бюрократын шейле талабы бар.

— Вах, инижигим, мен о айдымлары айдып 
билмесем нзме этмели?!

— Гойсана,  яшулы.  О айдымлары ёлда ой- 
нап йерен ч аг аж ыкларам  айдя.

— Шуны догры айтдыц, о айдымлар чага- 
жыкларынкы.

Гурт Якубын гаршысында дуран чиг 
бейни нененси багшы билен иш салышяныны 
селжерерден эжиз.  Ол кими ур дийселер, ге- 
зуни юмуп шона топуляр.

Гурт Якуп.  болса урланда-да  айдым айт- 
ды. Агланда-да,  гуленде-де айдым айтды. 
Дурмушьщ дуйп аслына акыл еТиржек болуп 
келле девенде-де айдым айтды. Айдым-саз 
онун учин леззет,  йене ойландырян,  сзхел 
гамландырян,  йурегини юмшадян леззет. Хи, 
гамланмаянданам,  гама батып билмейэнденем 
адам бормы?! Гам сенин гедем башыны эг- 
йэр, газаплы дилини суйжедйэр,  теверекДен 
езуне хемра-дост гезледйар. Ин гуйчли ери 
хем: сенин бу дунйэ мыхманлыгыны ятла- 
дяр. Мыхман болуп гелен ерине ям анлык эт- 
жекми?

Гез горкак,  эл батыр,  дил йуврук дийип- 
дирлер. Ана, гам сенин элинден тутяр. Эжизе 
дегме диййэр. Гам сенин дилини дувйэр. Ажы 
сез айтма диййэр.

Элбетде,  ад ам а мердем гам герек, адамы 
бейгелдижи,  хайыр ишлере итерижи гам ге­
рек. «Сен мыхмансын,  гыссанавери,  ягшылык 

' эдип етишжек болавери! дийип, бевруне 
санжып дуран гам деркар.

Гурт Якубын овазында,  айдымларында,  
чалан сазларында хут шейле гам бар. Б а г ­
шынын эхлимизи кекенлэн йупи хем шо гам- 
дан ишилен болса герек. Шейле болансоц 
Гурт багшы,  озалы билен, бейик Магтым- 
гула йузленди. 0 з е м  шахырын арап харпын- 
дакы китапларцны окады. Гундизлерине эдил 
айна бакан ялы кигапдан йузуни айырма- 
ды, ятанда яссыгы Магтымгулынын китабы 
болды. Гурт багшы арап,  парс дилинден, ча- 
гатайчадан хабарлы болансон, онун Магтым­
гулынын шыгырларына душуниши уйтгешик- 
ди. Магтымгулынын эсерлеринин анырсында 
янланян овазы согруп алмагы Гурт Якуп ба- 
шарды.  Шона герэ, бу дунйэде айдым ай­
дып гечен багшыларын арасында Магтымгу- 
лудан ин кеп айдым айдан Гурт Якупдыр. 
внунден  бир зат  диймек кын вели, йене М аг ­
тымгулудан айдым айтмак меселесинде Гурт 
Якупдан ене гечжек багшы инди деремесе 
герек. Мары шэхеринден лукман Мыралы 
Ата оглы шу бабатда бир ваканы ятлады: 
«Бир тойда Гурт багшы Магтымгулудан ай ­
дым айдып, аралыгында дерини сыланда дин- 
лейжилерин бири:

— Гурт акга,  Магтымгулудан нэчерэк ай­
дым билйэниз? — дийип сорады.

— Билмедим,  инижигим. Шоны езумем 
билесим гелйзр. Ханы, Магтымгулынын кита- 
быны гетирин, бакалы.

Магтымгулынын 1983-нжи йылда чыкан 
нки томлугыны алып гелднлер.

— Ханы, инижигим, сахыпалары бир ян- 
дан агдарып башла.  Гошгынын адыны ока-

сан ёолар — дийип. Гурт багшы дутарын гу- 
лакларыны чекищдирди. Онсон бир гошгы­
нын адыны оканына мэхетдел багшы о гош­
гынын бентлерини айдым эдип айдып баш- 
лаяр вели, халайык индикэ гечибер дийип 
ыгтыяр берйэр. О айдымларын арасында Гурт 
багшынын ези дузен, ези тапан хенлери хем 
аз дэлди. Шейдип, ики китап тамам болды 
вели, Гурт багшы: «Мунда Магтымгулынын 
эхли гошгысы ёк. Шу китапданам ызарла- 
лын» дийип, кене язувлы бир китабы сум- 
касындан чыкарды. Оны хем хене салып ай­
дып чыкды. Бейле дткешлиги, саз деретмэге 
укыбы бир келледе жемлэн багшы инди бу 
дунйэде гайталанмаса герек».

Догруданам,  Магтымгулынын рухуна Гурт 
Якубын рухы бирлешипдир. Магтымгулынын 
отлуклы сезлери Гурт багшынын дилинде тэ- 

g *  зе евушгин тапды, найза евурлип шу дурму- 
шы булайжылара,  наданлара-намартлара,  
зынахорлара,  ичиндэкн елдсн яна чишип йе- 
рен везипепаразлара,  дилинде бир зат дий- 
йэн, ишинде башга зат эдйэн ики диллилере, 
езуни гара пула сатян парахорлара ве шуна 
мензеш бейлеки ногеанлара гаршы герешди. 
Шейтмек билен бу дурмушын хумметини арт- 
дырмага онун гошанды уммасыздыр. Муны 
хич бир гурал елчэп билмез, дине ынеан ду- 
яр, дине ынеан онун гадрыны билер.

Гурт багшы дурмуша ерэн ичгин душун- 
йэрди. Ол рееми сыясатын халкы динден даш- 
лашдырмак билен, онун рухуны нененси ечур- 
йэндигини, радиола,  телевизорда хакыкат хак­
да, дурмушын гулала гуллуги хакда туке-

зыбанын яланлыгЫна, она дерек буз астын- 
дан тара дерянын акып ятанлыгына икучсыз 
гвз етирйэрди. Ол мунлерче адамларыц бу 
галплыга ынанып, аслыны унудышларыны, 
вз гадымы гечмишине дил етиришлерини, 
башга-башгалара мензежек болуп азара га- 
лышларыны,  алдыгына арак жынкыдышлары- 
ны гввни гыйым-гыйым болуп сынларды. Турк- 
менлерид умзугинин терс тарапа еврулишине 
ген галярды: енлер Туркмении абрайы, умумы 
бэхбиди дийип чапылярды. Инди бирхили 
пархсызлык дерэпдир, гара небис вне гечип- 
дир. «Гезум гврмесе, сыртымы бери ийсин» 
диййэн адамы хакыкы адам хасаплап болар- 
мыка?!

Гурт Якуп Туркмении гечмишини ягшы би- 
ленсон, гележеги барада кеп оя батярды, 
ховсалалы пикМрлер она ынжалык бермейэр- 
ди. Бу пикирлер она ниреден гонярды? Оза- 
лы билен, бейик Магтымгулынын эсерлерини 
урч эдип окан адамда шейле пикирлер де- 
рэймелиди. Тстесине-де, дурмуш сенин гвр- 
межек задынЫ геркезип, эшитчежек задыны 
гулагына гуюп дурса нэдерсин?!

Арлы-намыслы туркмен машгалдсы нире 
— никасыз чага догруп, кеча ташламак  ни­
ре?! Дулдегшир гоншын ёрганынын арасында 
дыкып гоянжа пулжагазыны чилмек — хи 
вн герлуп-эшидилен затмыды? Хэзирки де- 
вурде эдилйэн женаятлар агзалса,  депе сачын 
хужжериберйэр.

Туркмен дурмушына бу затлар нирелер- 
ден аралашып йер? Хайсы шейган бу затла-

ры эт дийип бевре дуртйэр? Себэпкэр — гу- 
нэкэр ким?

Муны гытчылыгын двредйэн хадысасы 
дийип душундиржек болянлар бар. Муна 
хэ дийип болмаз.  Бейик Ватанчылык уршы 
йылларында муц эссе агыр гытчылыкды ахы- 
ры. Эмма шунча женаят эдилмейэрди.  Хатда 
о девурлер туркмен ейуне гулп урланыны гез- 
лап тапаймасан,  квплер гулпун нэмелигинн 
хем билмейэрдилер.

Канунлар кенелди, дузгунлер говшады, 
шона лайыклыкда  адам ла рам уйтгэп угра- 
ды. Бейлеки кеп-кеп юртларын огрулары Со­
вет Союзынын огруларыны геренде агзы ачы- 
лып галярмыш. Гундогар юртларынын кепу- 
синде, илаты бир миллиарддан гечйэн бейик 
Хытайда огурлыгын гаты сейреклиги хакда 
гуррун берйэрлер. Мунун илкинжи себэби — 
канунларын забунлыгы хем-де ерэн пугта 
бержай эдилйэнлиги. Хатда кэбир юртлардр 
огрудан хайсы элин билен огурладыц дийип 
сораярлар.  Чеп элим билен дийсе, чеп Эли­
нин билегинден дыняр,  саг элим билен дий­
се, сагындан дыняр. Огурлык эден зенанларын 
сачыны пэки билен сырмак хем енил жеза 
ларын хатарында гврулйэр. Ханы, шондан сон 
элин киши малына узасын-да!

Кичижик Сингапурда эгер чилим чек- 
мели дал ерде чилим чексен, я галынды- 
сыны йврите габа ташламасан ,  йуз доллар 
жериме салярлар.  Шона герэ Сингапур дун- 
йэдэки ин арасса юрт хасапланяр.  ■ Муны

гвренимде вз гезлериме-де ы на нм ажак  бол- 
дум.

Гурт Якуп врэн йуврук фантазиясына дая- 
нып, бу затлары отуран еринде горуп-билип 
отырды. Билдигиче, гердугиче йурегини тан 
еййэрди, багрындан йылан дишлейэрди.  Бир- 
махалкы яш аж ы к  бюрократ хем онун ызын- 
дан галанок. Инди ол йвнекей ишгэр дэл-де, 
бир басганчак ёкарда отуран киши, ©з ады- 
ньщ «Пыланы» дийлип тутулмагыны ислэнок. 
Хекман Пыланы Пыланыевич дийилмегинй 
ислейэр. Гурт Якуп учин болса онун пархы 
ёк. «Ата-бабамыз Пыланыевич дийип гечмэн- 
дир» дийди. «Сизе медениет евредип болжак 
дэл-ов» бюрократ торсарылды.  Хамана,  бир- 
-биреге Пыланы Пыланыевич дийип йузлен- 
дигин медениетин анрыбашы болярмыш.

Гурт Якуп хер гезек бу вака ла р ы  башдан 
гечиренде, сонра ятланда,  онун башына гам 
думаны чекйэрди. Гижелер укусы гачярды. 
Дунйэ билен хошы болмаярды. Онсон еке 
ези биряна баш алып гидеси гелйэрди.

Нирэ гитжек,  дийсене, бичэре, Гурт баг ­
шы?!

Онун узак гидйэн ери — Мургабын га- 
мышлы,  TopafiHbLTbi кенары. Сессиз акып ятан 
деря,  гамышларын ыгшылдысы,  торанныла-  
рын чал япракларынын шапырдысы багшы­
нын калбына ынжал ык  бермесе, езге ерден 
канагат  тапмак  кын. Кэ гижелер ол ез пи- 
кир-дуйгуларына шейле бир гумра болуп, дан 
атаныны хем дуйман галярды.  «Мана не се- 
бэпдеь кэейэрлер? Дини айдымлар айдяным 
учинми? Бейдибем,  дини гадаган эдип бо-

лармы? Магтымгулынын ики гошгусынык би- 
ринде дини евушгин бар ахыры. Онсон Маг- 
тымгулы о гошгулары акмак  болуп язандыр 
дийжекмикэлер? Ё-ок, бужага з  пыррылдык- 
лар  узак гитмез. Хернэче гамчылаберсинлер,  
бир Гурды йыканын билен бевет басып бил- 
мерсин. «Туркменде гурт кэндир. Бу халкын 
атасы эне гурды эмен диййэрлер.  О затлар 
йитип гидибереси ёк». Онсоц Гурт багшы ез 
дец-душ багшыларынын ат газанан артист, 
халк артисти, халк багшысы ялы атлары 
алып, дурли орден-медаллары дакынышып йе- 
ришлерини ятлады.  Элбетде,  олар а чигидиц 
гадары ялы-да гврипчилиги ск. Эмма ат  ал- 
макдан гечен, езуниц ерли хэкимиетлер та- 
рапынд'ан яналып йеришине акыл етирип бил- 
меди. й е н е  халк велнн, онун айдымларына 
нлемен тешне. Гурт багшы бир тойда айдым 
айтдыгы, эртири о айдымлары магнитофон 
кассетасындан гечурип дунйэ яйрадярлар.  
б зу ни  динлэбилмэн,  кассета аркалы леззет 
алып йнрен халайык Гурт Якубын езуни ге- 
ренде Хыдыр атаны герен ялы бегенйэрди- 
лер.  Онун халк ичиндэки сарпасыны,  Гурт 
Якуба гоюлян хорматы хич зат билер децэп / 
болар ялы дал. Ана, шол сарпа, ню хормат 
хем багшынын ин улы  медеткэри болды. «Ал- , 
ла  дерт беренде дерманыны яны билен бе- 
рермиш» дийип Гурт Якуп ез гевнуне тесел- 
ли берйэрди. Шейле гижелерден сон ол ен- 
куденем юмшак,  мылайым хем гевунтапыжы 
болярды.  Урч эдип тэзе гошгулары,  дессан- 
лары,  кыссалары,  хекаят-роваятлары еврен- 
йэрди. Онун алма з  ялы йити зехини окаян

задыны тутушлугына ят тутмага мумкинчи- 
лик берйэн экени. Бир гезек ол бир яшулуда 
«Юоуп-Ахмет» дессанынын кене нусгасыны 
герупдир-де о дессаны ят тутмак учин кырк 
гунлук сорапдыр. «Кырк гунлук?» дийип, ки- 
тап эеси гениргенипдир. Гурт Якуп болса ки 
табы узак мехлетлик сораяндырын ейдуп муй- 
нургэп: «Онда отуз бэш гунлук берэйин» 
дийипдир. Китап эеси отуз бэш гун дийлен- 
де Гурт багшынын босагасындан этлэпдир. 
Ол улы дессаны саналгыжа гунде ят тутуп 
болжагына хич ынанмандыр. Гурт багшы ки­
табы мыхманыц енуне оклапдыр-да хевес би­
лен «Юсуп-Ахмеди» айдып берипдир вели, 
бегенжинден яна мыхманыц йуреги ярылара 
гелипдир. <

—. Элхепус, элхепус! Сенин эгниндэки 
адамыц келлесимикэ бери? — дийип, Гурт 
Якубын пэки билен сырылып, элмыдама йыл- 
манып дуран келлесини эллэп герупдир'.

О келле дэлди-де, келле гернушли туркмен 
хазынасыды. Гайталанмадык,  гайталанмажак 
хазыналы туркмен келлесиди. Гурт багшы 
айдым арасында аясы билен о келлэни сыпап 
гойберерди. Багшынын ези хем ез келлесинин 
ойнуна, аграмына хайранлар галярды. Се- 
бэби емрибойы эгнинде гетерип гезсе-де 
онун ичиндэки хазынанын мечберини гез 
енуне гетирип билмейэрди. Шона герэ Гурт 
Якупдан: «Нэче айдым билйэциз, нэче дессан 
билйэниз?» дийип сораланда, хич махал анык 
жогап берип билмезди.

Туркменгалалы мушдак Аннагелди Бай- 
Мырат оглы Гурт Якубын айдян айдым-саз-

лары, лессанлары хакда узак гызыкланыпдыр. 
Багшынын тирме айдымларынын мукдары- 
ны кесгитлэп билмесе-де ол шу ашакдакы 
дессанлары, роваятлары, кыссалары Гурт 
Якубын айданлыгына гувэ гечйэр:

1. Шанама
2. Бабаревшен
3. Юсуп-Ахмет
4. Зейнеларап
5. Ымам Хусейин
6. Хатам Тай
7. Ыбрайым Эдхем
8. Сагды-Вакгас
9. Огузнама

10. Рисалайы Несими
11. Хезаре совал Мелике Данышменд
12. Лейли-Межнун
13. Юсуп-Зулейха ,
14. Кыссайы Фыргун "
15. Шежерейи теракиме
16. Гулпам
17. Мыралы ве Солтан Сейун
18. Касасыл Энбия
19. Аслы-Керем
20. Узуклар
21. Мешреп дивана
22. Исгендернама
23. Кырк хадис
24. Тарыхы Энбия
25. Тарыхы мулук-и Лжам
26. Тарыхы тзлыфат
27. Кысса Ымам Ислим
28. Заркум

29. Вагзы Азад
30. Вагзыл Жохит
31. Итли жехит
32. Макатыл
33. Нежеп оглан
34. Сир Шериф
35. Касым оглан
36. Зехре-Тахыр
37. Вамык-Узра
38. Девлетяр
39. Мелике-Мэхринигэр
40. Мелике-Диларам
41. Дивани лугат  эт-турк
42. Рввзет эс-сафа
43. Гыяс эл-лугат
44. Сейпелмелек-Метхалжемал
45. Ширин-Перхат
46. Гушлар дили
47. Пентнама
48. Бахарыстан
49. Бехиштнама
50. Шабэхрем
51. Гул-Сенубер
52. Варка-Гулша
53. Вепайы
54. .Ковуснама
55. Хож;а Ахмет Ясавыныц хикметлери
56. Ж а м ы н ы н  эсерлеринден
57. Новайыньщ шыгырларындан
58. Фердевсиден
59. Молланепесден
60. Магтымгулынын эсерлери тутушлыгына 

Гершуциз ялы, шу ^серлери айдым эднп, 
кысса хекмунде гуррун бермек хупбатыны бир 
гырада гоюп, шейле кеп затлары дине ятдан 
билйэнлиги учинем Гурт Якуба улы ядыгэр- 
лик бина эдилэймелиди.  Эмма элинже язы- 
лып, элине Оерлен уч кагызы хем илин ичинде 
о к а ж ак  боланда будрейэн керзехинлер она ёл 
евретжек бблдулар.  Гурт Якуп баш бермэн- 
сон, онун агасы Бегли Якуба игенип уграды- 
лар.  Олам айдым-саздан говы баш чыкарян 
адамды.  Эгер партия иши, метбугат иши 
дийип ёл урдурмадык болса, олам уйтгешик 
багшы болуп етишмелиди. Бегли Якуп билен 
тиркешен адамлар  Магтымгулынын эсерле- 
рине онун оран чун душунишини, гошгулары- 
ны ятдан айдышыны ятлаярлар.  «Сагылма- 
дык сыгыр суйтден чыкар» дийлиши ялы, баг- 
шычылыгам бащбитин угруна йыкылмасан,  
баш берйэн сунгат дэл. Шона герэ, багшылык 
ылхамы Бегли Якупдан даш лаш ды  гитди. 
Егса, оларын атасы Якуп ага багшыды ахы- 
ры. «Эжем пахырын айдан лэлелери,  хувду- 
лери» диййп, Гурт багшынын санаян сетир- 
леринден чен тутсан, онун эжеси хем ерэн 
дилевар,  халк дередижилигини говы билйэн 
зенан болар'лы.

Гайрада атлар бошанды-я,
Ёлуна гуллер душелди-йэ,
Хайып, менин яглыгым-а,
Ба лам ан  оглы гушанды-я.

Сиз Гурт Якубын мердем овазында бу 
й :  хенлери дннлэн болсаныз,  Сизи тэсирли дуй- 

гулар гаплап аландыр.  Озалы билен, «Ханы,

хувди айдып, бэбек ятырян энелер?» дийип, 
хер кимде гечмише тешнелик оянандыр. Турк­
мении нэче асырлар бэри миземэн гелен 
туркменчилик канунларыны, туркмен даргап, 
ёк болуп, езге миллетлере синип гитмекден 
саклан туркменчилигин канунларыны инди 
гезумизин алнында юмрушларыны, озумизин 
юмрушымызы хесретли ятлансыныз. О хув- 
дулер сизин бирмахаллар салланчакда ятан 
заманларынызы гез енунде гетирендир, чага- 
лыкда гулагыныз ганан хенлерин гайталан- 
магы сизи бир салымлык чага евурмедими- 
кэ?!

Мен Гурт Якубын лэлелерини, хувдулери- 
ни ввран-евран динлэп, оларын нененси ши­
рин дуйгулы саз билен кешделенилишине хай- 
ранлар галян. Гурт багшы о хенлери шейле 
бир якын йурекден чаляр вели, хер бир дон 
йурегем бу хенлере эресе герек. Шонда ме­
нин бир пикир келлэме гонды: хэзирки за- 
манда хувди айдылмаяны учин чагалар шейле 
донбагыр, пархсыз болуп етишйэн болмасын?!

Эгер энелер хувди айдян болсалар, Гурт 
Якуп эркек овазы билен хувди айтмаса-да 
айтмазды. Багшы хувди айдылмаянына гый- 
ылып, гудратлы хувдулерин мун бир оваз- 
ларынын йитип баршына дозмэн, ези айтмага 
межбур боляр. «Гой, бир ере язып гойсун- 
лар,  бу гун болмаса эртир хувдэ доланарлар,  
донуп барян дунйэни хувди айдып эредерлер» 
диен умыды барды.

Хувди, хувди хувленди-йэ,
Сувда балык кевленди-йэ,

Балык дийип тутаным-а, 
й ы л а н  болуп товланды-я.

Бу сетирлерде нэче дуйгы, нэче маны, нэче 
пелсепе жемлененине багшы ерэн чун гез 
етирйэрди. Умуман хем, Гурт Якубын хер се- 
зун аграмына, орнуна, максадына душуниши 
саза душунишинден кем дэлди, оны сейуши 
хем шончарак барды. Шона герэ, мэрекэниц 
ортасында айдым айтман, саз чалман, йенекей 
свхбет эдип отуранда-да Гурт Якуп езуне 
бакдырып билйэрди. Свзлери перт-перт ай- 
дышы, инмели еринде инип, чыкмалы еринде 
чыкып билйэн эхени хем халайыгын гевнун- 
ден турярды. Лабзы суйжи адамды-да.  Дог- 
русы, ол дутарьщ гапагына язгын аясыны 
гоюп дыманда-да коп зат айдыбилйэрди. Гез- 
лерини юмуп, «Хм» дийшинденем теверекдэ- 
килер улы маны алярдылар, багшынын ези 
хем гвзлерини юманда илин гврмейэнини гер- 
йэн боларлы.

Хут шол инче гвргурлиги хем она айдым- 
-саз дунйэсинде ез мекдебини деретмэге мум- 
кинчилик берди ейдйэн. Бу пикири тассыкла- 
мак учин туркмен айдым-сазынын уч саны 
улы ёлунын бири болан салыр-сарык ёлунын 
ин болманда йигриминжи асырдакы атлы ве- 
киллеринин дередижилик-ылхам айратынлы- 
гы, езболушлылыгы хакда айтмак герек. Эй- 
йэм йигриминжи йылларда бу ёлун Улы Гар- 
лы, Кичи Гарлы, Ораз  Салыр, Гирман багшы, 
Нобат багшы ялы эгирт багшылары етишип- 
ди. Буларын эхлиси хем мекдеп гоян баг- 
шылар. Улы Гарлынын айдымлары салдам-

лы, ёгнас-мылайым овазлы, беленде галанда 
жуда белент, сеси бурун аркалы аз пейдала- 
няр, кепленч, ышкы, дурмушы айдымлар аг 
дыклык эдйэр. Кичи Гарлы дуйпден мука 
гаршылыклы хэсиетде. Ол айдымы отлуклы, 
гаты гызгаланлы айдяр, шейле айдымлары 
сайлап айдяр. Сазыны хем денине йередйэр. 
Айдымам йувруп баряр, сазам. Овазы хем 
муна кыбап гелйэн инчеден мылайымды. Ораз 
Салыр инчерэк белент овазы билен дуньеви ай- 
дымлара кеп унс берйэн экени, онун сетир ара- 
сыны, бент арасыны сеплейшинин уссатлыгы 
гайталанмажакды.  Онун айдымларында саз 
икинжи хатарда дурярды. Нобат багшы ова- 
зындакы дурнуклылыгы, свзлери ерэн сай- 
халлы айдышы, сеси пейдаланмакдакы ар- 
тыкмачлыгы, овазындакы енилжек ' гам  билен 
бенди эдйэрди. Екарда айдыланлар о багшы- 
ларын айдымларыны динлэнде илкинжи йузе 
чыкян пикирлер. Оларын дередижилигинин 
херсине мынасып сыпатларыны чун, долы йу­
зе чыкаржак болсан, яссык ялы китап язмак 
деркар.

Онсон шу багшыларын мекдеплеринде би- 
шен шэгиртлер бу ёлы баглапдьняар. Нэче 
йыллар бэри ене чыкян багшылар айланып- 
-еврулип шоларын басан ызларындан басяр- 
дылар я-да шол ызы довам этдирйэрдилер. 
Салыр-сарык ёлунын хер эдими эелимикэ ей- 
дердик вели, бу бейле дэл экёни. Гурт Якуп 
гыссанман-хувлукман, чекинмэн, нер кимин 
зэхмет чекип, енкилерин тэсирини енип ге- 
чип, ез айдым-саз ымаратыны бина этди. Бу 
инне билен гуйы газанча барды а.хыры.

Гурт Якуп аглаба тирме айдымлар аиды- 
лян салыр-сарык ёлуна кыссачылыгын ез- 
болушлы шахасыны орнашдырды. Бу кыс- 
сачылык Пзлван багшынын, Магтымгулы Гар- 
лынын кыссаларына менземейэрди. Гурт 
Якуп ез халыпаларына-да менземеди. Олар- 
дан алан сапакларыны башга угра генук- 
дирди. Шейлеликде, туркмен айдым-сазынын 
тэзе кувватыны, тэзе мумкинчилиги- 
ни ачды, оны бир гез ёкары гетерди. 
Туркмен классыкы эдебиятынын кепленч, аз 
богунлы сетирли гошгулары, езем уч-дерт 
бентден артык болмадыклары айдыларды. 
Гурт Якуп болса аруз елчегли, чылшырымлы 
эсерлери хем хеце гошды отурыберди. Хут 
шондан сон бейик Магтымгулынын зхли гош- 
гусыны айдыма евурмек мумкин болды. й е -  
не «Мен шейле тэзелик тапдым. Мен шунча 
тэзе хен уландым» дийип Гурт багшы екеже 
гезегем магтанан дэлдир. Онун тебигатында, 
топрагында бейле хэсиет ёкды. Бир бэхбитли 
иш этдиги, оны унутмак билен болярды. 
«Иле берсен, езункидир. Гизлэп гойсаН, йитер 
гидер».

Шонун ялы-да ол дирикэ екеже журн а­
лист, екеже языжы,  еке багшы Гурт Якубын 
дерсдижилиги хакда бир гезек хем мертебели 
сез айдып билмедилер, онун гамлы ^евнуни 
гетерип билмедилер. Догрымы айтсам, менин 
езум хем шу кнтапчаны багшы дирикэ язып 
билердим ахыры. Шу адамларын . - агзыбир 
дэлдиги, бир-биреге дегерли сарпа гонэп бил- 
мейэнДиги бюрократлара улы ёл ачды. Он- 
сон Гурт Якубы евмек бейле-де дурсун, гай-

та онун радио яздырылан са нлыжа айдымы- 
ны хем вагтал-вагтал гадаган этдилер. Онун 
сесини туссаг этдилер. Шейле ахвалдака ме- 
дени жемгыетчилик онун аркасыны тутуп бул- 
меди, она деркар медет берип билмеди, себэ- 
би о медени жемгыетчилигин езуне энтек- 
энтек медениет евренмек зерурды. «Гурт Яку­
бын аркасыны тутсам, мени ёлбашчылар ха- 
ламан  башлар,  мана пылан байрагы бермез. 
Мен о хожайындан ховлы дилежек,  «Волга» 
дилежек,  о несибеден кесилэймэйин диен 
н ам артж а пикирин вруси гин болды. Шейле 
пикирдэкилерин квпуси гижеден-гиже урч 
эдип Гурт Якубы динлейэрдилер,  дунйэни 
унудып динлейэрдилер.  Гун доганда болса 
Гурт Якупдан гачярдылар.  «Бирден гарасы 
ёкаймаверсин» дийип, онун гелйэн ёлундан 
совулярдылар.  Кесел горкусы билен, гара- 
хассалыга ёлугана дерман-дэри бермейэнлер 
ялы.

©рэн дуйгур Гурт багшы бичэре бу зат- 
лар ы шобада дуйярды.  Д уян да  нэтсин?! Баг- 
рыны эредзймесе,  ези аглап,  ези динмесе, 
оны кешешдиржек ёкды. Бирем Гурт багшы 
езуне ези басалык бермэге,  ез гевнуни ези 
алдамага  екде багшыды.

.Онун хальшаларынын бври Розы багшы 
билен башдан гечирен вакала ры хакда гы-, 
зыклы гуррунлер кэн. О сехбетлерин бирини 
сизе етирейин.

Розы багшы хем гадымы деесан-роваят- 
лары  йурекден сеййэн багшы экени. Ол Гурт 
Якуп кене китап тапдыгы онунка гатнап,  ир 
эртирден гич агшама ченли биле китап ока-

Гурт багш ы дунйэни унудып айдым айдяр.

шар экен. Йене окаса-да дини китап болан- 
сон горкусы кэн экен. Умуман хем Розы баг­
шынын горкаграклыгыны Гурт Якуп енден 
анып, оны сынамакчы болупдыр. Дец-душла- 
рын бирине: «Эртир Розы акта китап окаш- 
мага гелер вели, сенем ыз янындан гел-де 
берк геплешип башла.  Мен орган ишгэри П ы ­
ланы Пыланыевич дияен болуп, жубинден бир 
кагыз чыкарып геркезен бол» дийип, айтмалы 
сезлерини, этмели херекетлерини жикме-жик 
ввредипдир.

Эртири Розы багшы коне галошынын ап- 
гырдына басып, ене Гурт Якубынка гелип- 
дир. Гурт багшы хем ёрганын арасында 
гизлэп гоян коне дессаныны чыкарып,  она

узадыпдыр.  Розы багшы дессана йурекден 
берлип, дунйэни унудып, хенли окап отыр- 
ка, диллешилен киши гапыны зарп билен 
ачып, ее курсэп урупдыр.

— Милициянын капитаны Мырат Мырадо 
вин — дийип, йигит шахадатнама мензеш- 
же гаты кагызы жубусинден чыкарып ене са- 
лыпдыр. Розы багшынын депесине буз гачан 
ялы, бирбада донуп галыпдыр. Сон режэнин 
он, дэлдигини гуман эдип, милиционерден ге- 
зуни айырман, голундакы китабы Гурт баг­
ша тарап эмай билен суйшурипдир. Гурт баг­
шы хем ызына суйшурипдир.

— Икинизем еринизден бутнаман! Яшулы 
сенем китабыны ез янында сакла! — дийип, 
«милиционер» Розы багша гаты сезлэпдир.

— Китап менки дэл, жан  оглум.
— Менкем дэл — дийип Гурт багшы хем 

бада-бат  сез гайтаргы берипдир.
— Мени алдажа к  болман! Эгер этмишици- 

зи мертлик билен бойна а л с а ц ы з ,  жезаныз ен- 
лэр — дийип, «милиционер» ене Розы багша 
бакыпдыр.

— Вах, садаган болайын, китап ей эеси- 
нинки. Мен бу кишини биринжи ёла геруп 
дуршум. Бу ее азашып душдум. Ал, хо-ов, би 
нэлетли китабыны! — дийип, Розы багшы ки­
табы ене Гурт Якуба бака суйшурипдир, Гурт 
Якубам: «@з гетирен китабыны езун экиде- 
вери» дийип, ызына суйшурипдир.

— Герйэн вели, иш ула гитжег-ов. Яшулы 
адынызы айдыц! — дийип, «милиционер» ка- 
гыз-галамыны хэзирлэпдир.

— Бизде ат нэме ишлесин?! Атлы адам

гезлейэн болсан, Сахы билен ©деныязы тап 
— дийип, Розы багшы башга жогап берипдир. 
©зуницем эллери, энеклери алдыгына титрэп 
башлапдыр.  Ол усулжа туруп, гапа йенелен- 
ден, «милиционер» оны саклапдыр.

— Дур, ду-ур, яшулы. Бизиц элимизе ду- 
шецсоц, ацсат-ацсат сыпмарсыц. Хэзир ез ма- 
шынымыза мундурип милиция экидерис.

Розы багшы езуни лам па ере гойберэйип- 
дир. «Хэък, милисгэнин погонлысындан по- 
гонсызы берк дийилйэни чын экен-ов» дийип 
ойланып, гама батыпдыр,  еыпмага чыкалга 
гезлэпднр.

— Сец езуц бир акыллы йигит. Мени суй- 
рэп нэме этжек?! Бес-дэ, бири гитсе. Ынха, 
экит шу кишини. Би милисгелер билен геп- 
лешмэни оцаря. Мен бир агыз геплэп билме- 
сем нэдейин?! Менден бир сез алянчацыз 
гуллук мехлетициз тамам бор — дийип, Р о ­
зы багшы эленипдир.

Гурт багшы хем-де милиционер болан киши 
оны мундан бетер кесемэге дезмэндирлер.

— Бэ-эй, нэдэйдиц-эй, Розы акга! Биз-э 
оюн этдик вели... — дийип, Гурт Якуп йыл- 
гырыпдыр. Ж,аны арам тапан Розы багшы 
хеМ деррев нагт жогап тапыпдыр:

— Вах, менем оюн этдим-дэ.
Гурт Якуп халыс эгнинден басып-чекерип 

барян дунйэни оюн билен ецжек болупдыр. 
By дунйэниц зады дийип йувурмэндир. Шол 
ецки канагатлылык,  шол ецки кичигевунли- 
лик онуц емурлик хемрасыды. Туркменистан 
радиосыныц сазлы геплешиклер редакциясы- 

ныц ишгэри Аллаберди Дурдыев Гурт ^багшы 
билен душушыклары,  онуц «Хатам Тай» дес- 
саныны, . бирнэче айдымл-арыны язып алыш 
лары хакда ятлап, шейле дийди: «Гурт Якуп 
эхли багшыны езунден белентде гойярды 
Хич киме гевнуетмезчилик этмезди. Айдым- 
-саз бабатда хич-хич билимлисиремездй. Мен 
бу емрумде гаты кэн багшы-сазанда билен 
ишлемели болдум, оларын арасында Гурт 
Якуп ялы Шейле сыпайы кишэ сей- 

“г рек душдум. йене,  нэме «Гурт Якубын
айдышларыны радиода бермели дэл» дий­
ип, вагтал-вагтал бёрлен буйруклар би- 
зицем элимизи соватды вели, эсасан багшыны 
бадыкеш атди-дэ». Белли саз евренижи Ак- 
мухаммет Ашыров телевидениеде болан бир 
ваканы ятлаяр:

«О девурлер мен телевиденийэнин сазлы 
геплешиклер редакциясынын мудиридим. 
Гурт Якубын «Гулпам» дессаныны язып ал- 
дык. Эфире гитмели боланда ругсат берме- 
дилер. Нэмемиш, бир еринде дини сез бар- 
мыш. Язгыны позмалы диен буйрук бердилер. 
Менем позулды дийип жогап бердим-де, кас- 
сетаны гизлэп гойдум. Сон-сон заманалар 

^ уйтгэп башланда,  «Гулпам» дессаны халка
говушды».

Бу вакалар  онун шейле гиц, шейле чун 
дередижилигиниц мунден биринин хем радио- 
нын, телевиденийэнин хазынасына душурил- 
мэнлигине шаятлык эдйэр. Сай-себэп билен 
душенлеринде-де ол айдымлар мэрекеде ай- 
дыланча ёк. Багшыны белли бир чэге салмИк, 
онуц эркана инип-чыкышларыны хаяллатмак,

зарын хуммулдилерини азалтмак мейиллери 
дуюляр. Шол айдымлары Гурт багщыныц ил 
ичинде айдышыны бир сынлан: сазы алавлап, 
овазындан йуз мук пайхас керэп дурандыр. 
Себэби бу багшы хер айдым айданда бир 
яш йигделип, бир яш гаррап, йурегини орта 
гоюп айдярды.

Гурт багшынын янында Розы багшы, рес- 
публиканын ат газанан артисти Язгелди Кув- 
ват, Хезрет Чары,  Гурбанмырат Гадам дагы 
узак йыллар саз чалдылар.  Гурт багшынын 
чалан сазлары хакда-да бир китаплык гур- 
рун эдип болжак.  Биз шу тайда онун саз 
чалшынын кэбир айратынлыкларыны айдып 
онмакчы. Ол гызгаланлы чалмагы халаярды,  
аралыгында ерэн ширин суйкдурйэрди. Ана, 
шонда динлейжи бал ялан ялы боляр. Дуй- 
дансыз инип гитмек, гарашылмаян пурсатда 
чыкмак Гурт сазанданын эдэхедиди. Бир тар- 
да чалмак,  пердеде чалмак, бир бармак билен 
чалмак ялы дурли оюнлары хем барды. Онун 
дутарынын сес бериши уйтгешикди, гулагын 
шо дутарын овазына евренишенсон, сен оны 
хич унудып билмерсин, ниреде чалынса дер- 
рев тапарсын. Гурт багшы саз чалмага ай- 
ратын унс бермейэн ялыды, эмма онун сазы 
суннэлейши дийип-айдар ялы дэлди. Чыны 
билен чаланда эли гапага дегжек туманы 
ёкдур, ёгса гапак билен тарларын арасы 
гаймагын галынлыгы ялы ахыры. О сазларын 
бири хем радиола эшитдирилмейэр.

Гурт багшы айдым айданда-да сазыны дец 
йередерди. Озалы,  саз билен сенин инче да- 
марларына аралашар,  шоны ызарлап хем йурек

дамарына етер. Онсон саз ненен чалыш 
дамарлар шона кыбапдаш тирпилдэр дурар. 
О сенин йурежигине-де какып гойбэр вели, 
гезлеринде. нем дерэнини дуйман галарсын. 
Гараз,  оваз чыкармакда,  дуйгы оярмакда 

Гурт Якубын элинде са йр а н . дутарда арман 
галан дэлдир. Элин ягы, тара дер сине-сине 
гонрас герунйэн дутар сейрек, гаты сейрек 
багта миессер болды. Шейле белент такдыр- 
лы дутары ясанын Ашыр уссадыгыны хем 
ятлап гечелин.

Гурт Якуп айдымлары айлап-евруп дурли 
гернушде айдарды. Шол бир айдымы он хили 
хене салып, хайсы хенде гулага ширин, нэзик 
эшидилйэнини ызарларды.  Онун Магтымгу­
лынын сезлерине «Ж,анана гезум душди» 
диен айдымыны янадан динлэп герун. Ги- 
ришде сазын нененси суннэ билен, нененси 
хумметли чалнышыны, она хут багшынын 
езунин дур дэнелерини гошушыны билйэнси- 
циз. Багшынын овазынын нененси сыпайы- 
лык, гевунженлик билен башланышыны дий- 
сениз-ле!

Шукур алхамдулылла,  жанана гезум
душди,

Мейханада мей ичдим, местана гезум
душди...

Эгер сиз бехиште душен яДы боласьщыз 
гелсе, «Ж,анана гезум душди» диен айдымы 

ялцыз отырканыз бир динлэп герун. Периш- 
делер, ягшызадалар башьщызы сыпап баш- 
лабермеги гаты мумкиндир.

Багшынын- «Денмезми?» диен айдымыны 
ятлалын.  Бир салым дымсаныз,  бир ерлерден 
Гурт багшынын хесретли овазы гулага гелип 
башлар.

Пелек,  сенин бу гердишли герданын 
Бизин сары еврулмезми,  денмезми?
Багрын ере бердин ниче мерданьщ,
Йыкан басып дуруп, гайдып галмазмы? С

Бу айдым сизи ойланмага межбур эдер.
Гин дунйэде ынсанын орны ниреде? Нэме се- 
бэпден адам,  башы елумли эдилипдир? 0 л -  
жегини унудып, бир-биреги алдамак нэмэ ге­
рек? Яланчы дунйэнин алданы етерлик дэл- 
ми? Бир емруне он вмурлик зат  йыгнап, нирэ 
экитжек дийсене?! Ол айдым Сизин алны- 
нызда ене йуз совалы дикелдип гояр. Гурт 
Якубы динлэберсениз,  хас уйтгешик дуйгу- 
лара берлерсиниз. 0 з г е  чешмелерден ичсе- 
низ, ганып боляр. Гурт Якубын рухы чеш- 
месинден ичдигинче тешнелигин артяр. Ене 
ичйэн тешнелигин хас артяр. Муна тешне- 
лик чешмеси диерлер.

Онун айдымлары,  сазлары сизи дурмуша 
тешне эдип ташлар,  ез емруне, ил ыкбалына 
хайпын гелер. Дунйэдэки ягшы затлары хас 
говы танап башларсын,  олары ин сонкы ге- 
зек герйэн ялы дуйгы дерэр,  эрэрсин-эзилер- 
син, теверегиниздэки адамлара мэхир билен 
топуларсын, ейкели кишинин ейкесини язар- 
сын, гевнундэки дашлары узага ташларсын.
Сана ынсап ягар, канагатын артар. Шейдип, 
туркмен ата-бабаларымыза мензэп башла-

рыс. Асыллы аслына менземек ялы-да бир бе­
лент зат  болармы?!

Гурт Якубын хер айдымыны, хер сазыны 
динлэнде дерейэн дуйгуларын эхлисини ка- 
гыза гечиржек болсан, китап барыны язмалы 
боларды.  Устесине-де о дуйгуларын кепуси 
шейле бир йурегин чунунда дерейэр вели, 
оны анлатмага  ынеан дили-сези эжиз гелйэр.

Гурт багшы айдым-саз билен йувуршип, бю- 
рократлар билен гидишип элли яша етенини- 
-де билмэн галды. Элли йыл — бу ярым асыр 
ахыры.

Эллэ етди гамлы башым,
Мундан гайры перят болмаз.

диен бейик Магтымгулынын сезлерини Гурт 
багшы хут ези хакда айдылан ялы кабул эт- 
ди, «Ханы, Гурт Якуп башьщы эгме. Бу дун­
йэде янып геченлерин сен илкинжиси я ин 
сонкусы дэл. Бердже дур. Э л л и  йылда не иш 
битирдин? Шондан хабар бер.

0 м у р  хакда аглап отурма, емри берен оны 
хачан алмалыдыгыны хем билер» дийип, Гурт 
багшы ялныз отырка оя батарды.  Ол ез бил- 
йэн дессанларыны,  айдым-роваятларыны аз 
хасапларды.  Ене евренмели затларыны ят- 
ланда хырчыны дишлейэрди. Асыл, ол адам 
келлесини кырк гулаклы той газанындан 
кичи гермейэне чемели. «Эхли зады ятдан 
билмелидир» диен дузгуне онун келлеси ягшы 
евренишипди. Шона герэ элли йылда геречлер 
говшашып, сыналар ярсышан болса-да онун 
яткешлиги, сеси ве ерэн чакган эли шол енку- 
лигине галды.

©з билйэнини, эхли ылхам жошгуныны 
етишибилдигинден халка пайлады.  Ол хакы- 
катда айдым-сазын. Хатам Тайына еврулди. 
О бабатда шахыр А. Атабаевин, жа йдар  се- 
тирлери бар:

Дессан айдан вагтын, жадыгейдин, сен, 
0 з г е  махал йенекей бир адамдын.
Эхли билйэнини иле гойдун сен, 
Сахылыкда дунйэ белли Хатамдын.

й е н е  шахырам гижэ галды. Бу сезлер 
багшы дирикэ, гара телетинли гапылара ча- 
гырылып чекеленйэн деврунде языланлыгында 
улы голдав боларды. Дине гожа Гурбан Ве- 
хими Гурт Якуп дирикэ бир гошгы язып баг­
ша берипдир.

Гурт багшы ези сахы болуп езгелеринем 
сахы болмагыны ислейэн экени. Шунун билен 
баглы дурли хекаятларын биринде шейле 
дийилйэр:

Гурт Якубын тучжар юрист таншы бар 
экени. Эпет геврели, гезлери чекгелеринден 
салланышып дуран бу киши кэмахал дине 
багшыны ейуне чагырып, езге хич киме «бэри 
гел» диймез экен. Устесине-де, бир таб ак  на- 
хар гетирип, хасыр-хусур этини ези иййэн 
экени. Онсон Гурт Якуп, пахыр, гаты череги 
чорба батырып кумшулдэр отурар экен. Ол 
ей эесинин бу гысыклыгына бирки гезек чы- 
дам эдипдир. Учунжи гезек хэлки ене дине 
Гурт багша чакылык ёллапдыр.  Гурт багшам 
«пыланы уйшмелен эдйэр» дийип, топы-то- 
лайы билен суйшуп барыпдыр вели, тучжа- 

рын тас йуреги ярылан экени. Ол шондан сон 
багшыны герсе, гачыберипдир. Гурт багшы: 
«Шуна ене бир оюн геркезейин-ле» дийип 
ойланыпдыр. «Пыланы шу гунлер герненок 
вели, жаны бери сагмыка, йерин шондан ха ­
бар алып гайдалын» дийип, енкуденем кеп 
адам билен тучжарын депесинден инипдир.

Гурт Якуп дирикэ легенда, роваята еврул­
ди, шона герэ халк ичинде онун ады билен 
баглы гызыклы гуррун гаты кэн.

* * *

Биз Гурт Якуп хакдакы дурли сехбетлери, 
онун айдымларыны,  кыссаларыны динлейэн 
пурсатларымыз багшынын биреййэм арамыз- 
дан гиденини хем унудяс. Бу ахвал онун халк 
рухуна мэкэм синенлигинин аламаты.  Бу ру- 
хун дирилиги ахыры.

Ол хич махал илден артык гейинмейэр- 
ди, илин иййэнинден уйтгешик тагамлар ий- 
жек болмаярды,  умзуги пукаралара тарапды. 
Шо тарапданам оны халк ез адамсы хасап- 
лаяр.  Гурт Якубын айдым-сазлы дурмушыны 
хасап этмэнимизде, онун емурхалы хем ада- 
ты адамларынка чалымдаш.  Елетен районы- 
нын Атчапар адындакы колхозында, Мургап 
дерясына якын бир орачада 1929-нжы йылын 
яз гунлеринин биринде дунйэ инипдир. Ка- 
касына Якуп найчы (Якуп Шаназар)  диер 
экенлер. Эжеси Гурбантэч Алламырат гызы.

О пахырларын ятан ери ягты болсун, б а ­
ран ери бехишт болсун! Омын.

Якуп ага сон-еонлар моллачылык эдипдир.

Онун у4 оглы, уч гызы бар экени. Гурт Якуп 
онун учунжи оглы. Уч оглун учусем оглан- 
лыкдан айдым-саза урч эдип башлапдыр.  
Гандан гечен зат гаты гуйчли боля-да. ввез-  
дурды Велмэмметден саз чылшырымлыклары- 
ны, Язгулы багшыдан, Розы багшыдан кыс- 
сачылык тэрлерини хем иргинсиз евренди 
Гурт Якуп кдкасындан, усса Тахырдан ар а ­
бы, парсы соват, дини ылым 'хем евренипдир. 
1948-нжи йылдан колхоза гатнап, дайханчы- 
лык эдип башлаяр.  Он йыллап туркмен пи- 
линден чорек иййэр. Сонра район медениет 
ейунде, китапханада ишлейэр. 1962-нжи йыл­
да халк театрына ёлбашчылык эдйэр. Етми- 
шинжи йылларда,  эсрик нер дей кукрзп ай­
дым айдян йыллары башына гара булут суй- 
шуп уграяр.  Ол-би эдаралара  чагырып кэй- 
йэп башлаярлар.  Шондан сон олар Гурт баг­
шынын якасындан элини айырмандырлар.  
Багшынын бар гунэси — дини айдымлар ай- 
дямыш. Онсон Гурт Якуп сересаплы херекет 
этмели болды. Эмма ичги жошгун бент ту- 
тямы?! Айдыма гызышанда ол «дини экени» 
дийип айтман гоймады. Квпленч, челде-кел- 
де я-да азажык адама айдым айданыны кем 
гврмеди. Айратынам, чопан гошларында Гурт 
Якуп гул киби ачылярды. Арасса хова, арас- 
са мейдан, арасса адамлар.  О тайда сени 
сатжаклар  ёк. Елетенли дутар уссасы Мэлик 
ага шо йыллары ятлап шейле дийди: «Гурт- 
жан  билен чолде кеп тиркешдик. Онун баран 
гуюсы тойды. Бургут бай дийибем газак ак- 
сакгалы барды. Гурт багшы челе бардыгы 
гойнуны-гечисини ташлап,  онун дессанларын-

4. Й уз  м ун  арманлы квцул.

дан ганабилмэн, Гуртжанын ызына душуп 
гуйыма-гуйы айланар йерерди. Оны взбек, г? 
рагалпагам динлэндир. Шо республикаларг 
-да кзн чагырярдылар. Ораз Багыбек пахыр 
«Ягшы болмасан, багшы болмарсын» диерд.1 
Гуртжан шоларын икисем болды».

3* 3



Онсон шо девурлер, ур дийилсе, елдурмэ- 
ге тайяр девурде Гурт багшыны гарагулчы- 
лык эдэймесе, башга ишден дурли бахана- 
жыкл ар  тапып четлешдирдилер. Мунда хо-ол 
ецкуже бюрократжыгымызынам эли барды 
Йене багша гарагулчылыкда-да  рахатлык 
ёкды. Гижелерине гарагул дуранда,  улы ил 
укудака,  ит-гушлар гафлата  ятанда Гурт баг ­
шы ялнызлыга чыдабилмэн,  голундакы омур- 
маны дутар эдинип хинленер экен. Эгер 
шонда-да дини сезлер бар болса, кепгулак- 
лылар эшидер ейдуп ховатырланыпдыр.  Ол 
бу ахваллары хич киме, хатда аялы Аксол- 
тан дайза  хем хич-хич айтмандыр.  Дине ези 
ялы кесенип йерен бири билен дерт декушер 
экен. Шол сехбетлериц биринде ол гызыклы 
бир ваканы хем айдындыр: Гурт Якубы ене 
бёлетже жайына чагырып, «Дуйн ниреде ди­
ни айдым айтдын?» дийип хемлели сорапдыр- 
лар.  Гурт Якуп: «Шу гезек бонна алмайын, 
нэдйэкэлер?» дийип ойланыпдыр-да:  «Айдым 
айтмасам,  нэме?!» дийипдир. Гаршыда оту­
ран кнопканы гахарлы басыпдыр вели, баг­
шынын овазы жайы янландырып дурмуш.

Я алла,  я худай, я неби....

Дуйнкуже айдылан айдымлар.  Гаты дуры 
язылыпдыр.  «Бэ-эй, радио язаноклар дийип 
йердук вели, язылян ери бар экени. Гаты 
говы языпсьщыз. Инижигим,  шуны поздурма- 
вери» дийип, гевни айдыма берлен Гурт баг­
шы ниреде отураныны хем унудыпдыр.

Багшы хернэче ичнне салып гезсе-де, ын-

сан рухуны богмаклык бедене улы зарба 
уруп башлапдыр. Эййэм 1981-нжи йылда 
Гурт багшынын багрындан йылан дишлэп 
башлады.  Чага ялы гевун эхли зады ягшы- 
лыга ёруп, асмандан гечип барян булутлар- 
данам харай гезледи. Кеселханада ятан гун- 
лери багыр авусына дез  гелип, узак гижэнн 
яссык дишлэп гечирсе-де, гундиз бир чага ат­
ласа ,  шоны диндиржек болуп улы оюнлар гер- 
кезер экен, гезлерини чевруп, юмругыны до- 
дагына етирип туйдук овазыны чыкарар экен.

Гурт Якубын кеселханадакы ягдайы хак­
да онун шэгиртлеринин бири, багшы Гурбан- 
мырат Гадам оглы ятлаяр: «Биз-э йурегимиз 
авап, Гурт акга гевунлик бермэге баряс вели, 
гайта ол бизе гевунлик берйэди. Халыпасы 
Розы багшыны жа йланымызда Гурт акга: 
«Вах, бу йене бир жесет дэл, бир халта лаг- 
лы-жовахыр,  Тур км ен ии  хазынаеы ер астына 
гитмели болды-да» дийип ахмыр-арман чекип- 
ди. Бу сезлерин, кеп йыл гечмэнкэ, ез жеседи 
топрага дувлананда-да айдылжагыны тума­
нам эгмедик».

Гурт Якубын 1983-нжи йылда бир отуры- 
лышыкда айдан сези велилерче догры чыкды. 
«0з-э ,  дурмуш бу дуршуна уза га гитмез. 
Анырсы ики-уч йылдыр» дийипди.

Онун улы арзувы барды. «Ач-ачанлык бол­
са, ислэн айдымыны айдып болса. Туркмении 
эхли багшы-сазандасыны уйшурии уч гиже- 
-гундиз той берсем. Мекгэни герсем, ылахы 
ова5ы эшитсем» диердн.

Эмма йыл гечдикче, багшы чекмесе дикел- 
мэндир, шонда-да тэзе айдымлар-сазлар ев-

рёнжек болуп, шэгиртлерине еврегжек болуп 
ер-есир болупдыр. Ол взунин хер бир айдым- 
-сазы ввренмек учин герйэн хунабаларыны,  
чекйэн зэхметлерини шэгирлериницем гайта- 
ламагыны иелейэрди, шол кын ёлы епмеги ев- 
редйэрди. взу ни н  дврт оглунын ики гызынын 
хич бириниц-. багшычылыга йуз урмайшына 
кемсинмэнем дуранокды.  Ахыры, Чары атлы 
оглы дутара гол беренде, багшынын бегенжи 
йуреге сыгмады. «Оглум! Багшы боласыц гел- 
се, шу ленглерими дицле: айдымлар уч мерте- 
белидир. Бири йурекден айдылян,  икинжи бо- 
курдакда,  учунжи овуртда айдылян айдым- 
лардыр.  Айтсан йурекден айтгын, болмаеа 
голайына-да бармагын.  Оисонам багшы бол- 
дум дийип, экленжинн багшылыгыц уетуне 
атаймагын».

Гурт Якуп гелжекки багшы оглуна-да г у 
ванйрды, йене онуц баш ярдамчыеы,  аялы Ак- 
солтан дайза  болды. Онуцам яткешлиги, ди- 
леварлыгы бу герлуп йорлен адамларыцкы- 
дан уйтгешик. Бу, нэме, ики яткешин тетэн- 
ден бирлешмесими я-да олар яткешлик баг- 
тыны пайлашдымыкалар? Алла билсин! Бу 
зеканыц ез фантазиясы,  ез тослап тапыш 
угры бар. Арапдан, паредан хабарлы.  Атасы 
улы ахун экени. Шона герэ Гурт багшыдан 
«Халыпац ким?» дийип сораланда кэмахал 
«Халыпам Аксолтан» дийип дегшер экен. О 
дегншмеде хакыкат дэнелери йылдырдап ге- 
рунйэр.

«Менем кысса айдып башлайын» дийип кэ- 
халат йурегим атыгсап башлаяр.  йене,  нэме, 
«I урт багшы елди вели, аялы ызында дессан 

айдып йер» дийип ген герерлер ейдйэн, ил 
гепинден чекинйэн. Ынха, шу еди яшлыжа 
агтыкларымам айдым, кысса айдып билйэ- 
лер, шона шукур эдйэн» дийип, Аксолтан 
дайза хер тайында отуран агтыгыныц башы- 
ны сыпаяр.

Аксолтан дайза Гурт багшынын дердини 
ден чекишди. Оны ин соцкы деме ченли ын- 
жытман саклады.  Гурт багшы, элбетде, ез 
гунунин саналгыдыгыны дуяндыр-да,  бир 
гун: «Аксолтан! Менде арман галан дэлдир. 
вмруми  айдым-саз биле етурдим. влйэниме 
гынанамок, йене ез билйэними взум биле 
экитмели боланыма гынанян» дийипдир.

1985-нжи йылын 9-нжы март гуни, гижа- 
ра Марыдан Елетене гетирилйэн Гурт баг ­
шы Талхатанбабанын денлеринде гезуни юм- 
ды. Ол онуц ин соцкы гез юмушы экени. Га- 
тан габаклар онуц гезлерине бу дунйэни 
гайтадан геркезмедилер. Г1-нжи мартда Тал- 
хатанбаба гонамчылыгында бейик багшыны, 
пер душеге дезулмежек багшыны гара ере 
табшырдылар.  Шонда онуц бирмахал ез ха- 
лыпасы Розы багшы жайлананда айдан се- 
зуни ТССР-иц халк багшысы Хан Акы гез 
овасыны ЯшУан долдурып, онуц езуне айт- 
малы болды.

«Эзиз йдамлар! Биз бир жеседи дэл, Т у р к ­
мении хазЫнасыны жайлам алы  болдук».

Туркмении тарыхында багшы жайланып.  
бейле мэреке уйшен дэлдир. Шунун ези хем 
Гурт багшыйын хакыкы халк багшысыдыгы- 
ныц тассыклаМасыды. Эмма республикан мет- 
бугат, радио, телевидение бейик багшынын

дунйэден етенини иле хабар бермэн, агзыбир- 
лик билен дымдылар.

Умуман, туркмен багшысы ялы эесиз, га- 
равсыз, ярдамсыз,  ези есуп, етишип, миве бе- 
рип, сессиз-уйнсуз етуп гидйэнлер езге улке- 
лерде аз болса герек. Мегер, шу махалам 
Туркменистанын бир бурчунда езуне унс бе- 
рилмейэни учин зехинини тутедип отуран 
багшы санардан кэндир. Шолары тапып, яр ­
дам бермэге гайратымыз чатармыка?

Хи, Гурт Якубын багшы болмадык ягда- 
йыны гез енуне гетирип билерсинизми? Ру- 
хы гахатчылыкдан яна халыс сурнуган ха- 
лайыга Гурт Якуп дем бермедик болса, умыт, 
канагат,  сабыр бермедик болса ненсн болар- 
дыка? Муны мен-э гез енуне гетирип билйэн 
дэлдирин. Онун ала-беле 1985-нжи йылын 
бахарында о дунйэ гидиберишинден ене бир 
маны аныляр. Хамана,  ол: «Адамлар! Ахыры 
аянлык девруне етдик. ©з динини, туркмен- 
чилиги пэсгелсиз бержай этмэге хукуга ет­
дик. Инди ез башынызы езуниз чарарсыныз. 
Менинем кувватым тукенди» дийип, етэги- 
ден ялы болуп дур. Бичэре-е.

Элли дерт яш дагы адам учин гез ачып-юма- 
сы салым. Лукман хеким дерт мун дерт йуз 
яшапдыр, достлары билен гулушип отуран 
хер бир пурсатыны бир яш хасаплапдыр дий- 
йэрлер. Менин пикиримче, Лукман атамыз 
бу йыллары хакыкатда-да яшан болса ге­
рек. Себэби енлер гаты узак яшаян экенлер. 
Адамзат  бир-бирегин гевнуни йыкып башла- 
ны бэри, емур келтелди гитди отурды.

Шу вагтлар салыр-сарык ёлунын айдым- 
-сазыны сеййэнлерин ин кеп дицлейэни Гурт 
Якуп. Устесине-де бу багшынын мекдебинде 
бишишип, иле хезил берип йерен багшы-са- 
зандаларыц хетди-хасабы ёк. Гурт Якубын 
тэсиринден чыкып билмэн, она ейкунип ай- 
дянларам аз дэл.

Гурт Якуп арамыздан гидели бэри, онун 
ызына эерижилер хасам артды. Эмма биз бу 
багшынын дередижилигини сунгаты еврениш 
ылмы нукдай назарындан евренмэге гиришем- 
зок. «Тойдан топукча» диен ялы, сунгат 
институтында Гурт багшынын ылхам ез- 
болушлылыгы,  айратыклыклары хакда йе- 
рите сапаклар гечилип башланса-да,  багшы- 
чылык дэбинин евренилишине улы гошант 
гощуларды.  Вагт гелер, ана, шонда Гурт баг­
шынын туркмен сунгатына гетирен тэзелик- 
лери хакда яссык ялы-яссык ялы китаплар 
язылар,  ылмы адамлар бу угурдан алымлык 
ишлерини язарлар,  багшынын емри хакда 
трагедиялар сахнада ойналар,  белки бу гай- 
таланм аж ак  емри беян эдйэн романлар дунйэ 
инер. Иене бир хакыкат шу махалдан аян: шу 
дунйэде Туркмении башы дик болса, Маг- 
тымгулы бакыдыр.  Магтымгулы дурса,  Гурт 
Якуп дурар.

Мун докуз йуз тогсан биринжи йылын фев­
раль айында Ашгабатда Гурт Якубын хатыра 
гунунин гечиши ядымда.  Гундиз ики ерде 
багшынын хатырасына улы садака берилди. 
Агшамлык болса Молланепес адындакы Турк­

мен девлет академики драма театрыньщ кешк 
ялы жайында багша багышланан улы дабара 
болды. Багшынын дурли фотосуратлары 
айдымлы-сазлы кассеталары иле яйрадылды 
Халк багшысына «Туркменистан ССР-нин ат 
газанан артисти» диен ады дакм ак  хакдакы 
перман окалып,  Гурт Якубын машгаласына 
шахадатнама говшурылды. Бу бейик багшы 
Гурт Якуп вленден бэри бэш йыл геченден 
сон, «аянлык, уйтгедип гурамак» сезлеринин 
тиз гайталанып башлананына бэш йыл гечен­
ден сон онун ресми тайдан илкинжи ёла ык- 
рар эдилмесиди.

Молланепес адындакы театр багшынын 
мушдакларындан яна хырын-дыкын долуп, 
гувлэп дурды. Багшы ягшылыкда ятланды,  
емрунин кын гунлери хакда ачык сехбет бол­
ды, сехбет арасында Гурт Якубын мекдебин- 
де бишишен багшылар жошуп айдым айтды- 
лар.  Бу хатыра-хорматы гара ер астында 
дуюп болян болса, Гурт Якуп, бичэре, би- 
гуман гарысына галандыр.

Бу Гурт багшынын улы Енши ахыры.
Гедеклиги-гериплиги, бисоватлыгы, текеп- 

бирлиги, улы курсулерде отурып хекмурован- 
лык сатанлары,  ага гара диймэге, гара ак 
диймэге евренишенлери,  ин яман ери хем 
халкын адындан сезлемэге утанмаянлары то- 
зана гарды. Олара  бир сезде бюрократ дий- 
йэрлер. Бу сези агзамда Сизин Гурт Якубын 
ёлуна бейет гойжак болан яш ажы к бюрокра- 
тын кимлигини билесиниз гелйэндигини дуй- 
дум. Онун ады Бюрократ,  атасынын ады 
Бюрократович,  фамилиясы Бюрократов.  Ола-

рьщ эхлиси бир топракдан ясалансоц, йуз 
кешбини танамак кын. Бюрократов Бюрок­
рат Бюрократович 'инди яш дэл, гайта теве- 
регине бнртопар яш шэгиртлерини топлап, 
Гурт Якубын хатыра агшамында залын ор- 
тарасында гайшарлып,  якасынын гонагыны 
чалардып отыр. Бутин халайык Гурт багшы 
дийип эл чарпса, олам илден пес чарпанок. 
Гайта, «Мана сез берин» дийип, ызлы-ызына 
сахна кагыз ёллаяр.  Эмма агшамы алып ба- 
рыжы, не себэпдендир, она сез бермеди. Хор- 
матлы окыжым,  эгер Б. Б. Бюрократов сез- 
лэн болса нэме дийжегини гуман эдйэнизми? 
Гурт Якуба эден яманлыгы учин екунер, 
тоба эдер ейдйэнизми? Эгер-эгер, тоба этмез. 
Ынха, онун айтжак сези: «Елдашлар! Гурт 
Якуп бейик багшыды. Арман, онун гадрыны 
вагтында билмедилер. Эгер шу гунки хормат 
она дирикэ гойлан болса, Гурт багщы, пахыр, 
бейле ир елмесе-де елмезди». Герйэнизми, не- 
ненси дуре сезлер?! Шейле ёл билен олар ге- 
зе чап атярлар,  ез гунэлерини нэбелли ки 
шинин бойнуна йуклейэрлер. Элхепус!!!

Халкын ислеги назарда тутулып, Елетен 
шэхер исполкомынын башлыгы Нургелди Ши- 
риевиц тагалласы билен шол районьщ агро- 
сенагат банкында 70020 номерли счет ачыл- 
ды. Халк бу счёта пул гечирип, мешхур баг ­
ша уллакан ядыгэрлик гурмакчы. ТССР Ху- 
дожниклер союзы сайлап-сечип, бейле жогап- 
кэрчилиги екде хейкелчи Сарагт  Бабаеве 
ынанды. ©нем Гурт Якубын айдым-сазыны 
елемен динлэп йерен Сарагт  хейкелчи беген- 
жинден яНа учайжак боляр.

Хэ диймэн ядыгэрлик тайяр болар, она 
бакдыгыц мешхур Гурт багшынын гадымыет- 
ден гелйан овазы гулагында яцланып баш- 
лар.

Ол овазы хи, йурегин элснмэн динлэп 
болармы?!

Багт гушы башыцдан учансон дуйлармыш 
дийлени дуре экени. Гурт Якуп багт гушуды. 
Учды гитди: Ене-де йузлерче йыллардан Гурт 
Якубы йурекден динлэп, ядыгэрлигине баш 
эгенлер бейик багшы билен бир довурде 
яшандыгымыз учин бизн багтлы саярлар.

